ԱՄՓՈՓԱԹԵՐԹ

«ԲԱԶՄԱԲՆԱԿԱՐԱՆ ՇԵՆՔԻ ԿԱՌԱՎԱՐՄԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄ 

ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ
	1. ՀՀ կրթության, գիտության, մշակույթի և սպորտի նախարարություն
	09.06.2022թ.

	
	N27//13195-2022

	Ի պատասխան 2022 թվականի հունիսի 3-ի Ձեր № 01/13/5373-2022 գրության՝ «Բազմաբնակարան շենքի կառավարման մասին» Հայաստանի Հանրապետության օրենքում փոփոխություն և լրացում կատարելու մասին» ՀՀ օրենքի նախագծի վերաբերյալ՝ հայտնում ենք, որ ՀՀ ԿԳՄՍ նախարարությունն առաջարկություններ չունի:
	Ընդունվել է ի գիտություն:
	

	2. ՀՀ տարածքային կառավարման և ենթակառուցվածքների նախարարություն
	13.06.2022թ. 

	
	N ԳՍ/14.1/15065-2022

	«Բազմաբնակարան շենքի կառավարման մասին» Հայաստանի Հանրապետության օրենքում փոփոխություն և լրացում կատարելու մասին» օրենքի նախագծի վերաբերյալ առաջարկություններ և առարկություններ չունենք:
	Ընդունվել է ի գիտություն:

	3. ՀՀ ֆինանսների նախարարություն
	15.06.2022թ.

	
	N 01/11-1/10871-2022

	ՀՀ ֆինանսների նախարարությունն ուսումնասիրել է ««Բազմաբնակարան շենքի կառավարման մասին» Հայաստանի Հանրապետության օրենքում փոփոխություն և լրացում կատարելու մասին» օրենքի նախագիծը և հայտնում է, որ առաջարկություններ և դիտողություններ չունի:
	Ընդունվել է ի գիտություն:
	

	4. ՀՀ աշխատանքի և սոցիալական հարցերի նախարարություն
	14.06.2022թ.

	
	N ՄՆ//15776-2022

	Ձեր գրության կապակցությամբ հայտնում եմ, որ «Բազմաբնակարան շենքի կառավարման մասին» Հայաստանի Հանրապետության օրենքում փոփոխություն և լրացում կատարելու մասին» ՀՀ կառավարության որոշման նախագծը սահմանում է, որ բազմաբնակարան շենքերի ընդհանուր բաժնային սեփականության կառավարումը մասնագիտական գործունեություն է:

Այս կապակցությամբ հարկ է նկատել, որ ՀՀ էկոնոմիկայի նախարարի 2013 թվականի սեպտեմբերի 19-ի «Հայաստանի Հանրապետության տեխնիկատնտեսական և սոցիալական տեղեկատվության «Աշխատողների մասնագիտությունների, մասնագիտացումների և պաշտոնների դասակարգիչ» հաստատելու և Հայաստանի Հանրապետության էկոնոմիկայի նախարարի 2011 թվականի հունվարի 25-ի N 26-Ն հրամանն ուժը կորցրած ճանաչելու մասին» N 872-Ն հրամանով հաստատված հավելվածի 1-ին մասի 3-րդ բաժնով սահմանվող հասկացություններում՝ 1-ին կետում սահմանվում է, որ մասնագիտությունը` որոշակի ուղղվածություն ունեցող աշխատանքային գործունեություն իրականացնելու համար անհրաժեշտ գիտելիքների, հմտությունների և կարողությունների ինտեգրված/միասնական համակարգ է, որը ձեռք է բերվում  ուսումնառության տարբեր ձևերով և հաստատվում  համապատասխան փաստաթղթով (դիպլոմ, վկայական, լիցենզիա, արտոնագիր, լիազորագիր)։
 Նախագծով առաջարկվող կարգավորումների պարագայում պարզ չէ, թե բազմաբնակարան շենքերի ընդհանուր բաժնային սեփականության կառավարում իրականացնելու համար ինչ մասնագիտություն է անհրաժեշտ լինելու և դրանով պայմանավորված՝ բազմաբնակարան շենքերի ընդհանուր բաժնային սեփականության կառավարումը ինչպիսի մասնագիտական գործունեություն է համարվելու:
	Ընդունվել է ի գիտություն:

Բարձրացված հարցն ամբողջությամբ ընկալելի է և ընդունելի:

Բազմաբնակարան շենքի կառավարման բնագավառում մասնագիտացված գործունեությանն անցումը նախատեսվում է փուլային եղանակով. սկզբնական փուլում՝ վերապատրաստման եղանակով, իսկ հաջորդ փուլում՝ արդեն կդիտարվի որպես որակավորման կամ լիցենզավորման ենթակա գործունեության տեսակ: 
ՀՀ կառավարության 2021 թվականի նոյեմբերի 18-ի N1902-Լ որոշման 12.1. կետով նախատեսված է մշակել բազմաբնակարան շենքերի կառավարման համակարգի բարեփոխման հայեցակարգ, որի շրջանակներում արդեն հստակ կուրվագծվի հաջորդ փուլի մասով ՀՀ կառավարության մոտեցումները:
Հիմք ընդունելով «Բազմաբնակարան շենքի կառավարման մասին» օրենքով կառավարման մարմինների համար նկարագրված գործառույթները՝ բազմաբնակարան շենքի կառավարում իրականացնելու համար անհրաժեշտ է մասնագիտական գիտելիքների համախումբ (տեխնիկական, իրավական, վարչարարական, ֆինանսական և այլն):

Միաժամանակ հարկ է նշել, միայն բազմաբնակարան շենքի կառավարման մասով մեր բուհական հահամակարգում մասնագիտություն նախատեսված չէ:

Սակայն, քաղաքաշինության բնագավառի մասնագիտական ԲՈՒՀ-ի՝ Ճարտարապետության և շինարարության Հայաստանի ազգային համալսարանում վերջին տարիներին դասավանդվում է «Անշարժ գույքի կառավարում» առարկան: այդ մասնագիտությամբ որոշակի քանակով շրջանավարտներ թողարկելու պարագայում (ինչը հնարավորություն կտա ապահովել բազմաբնակարան շենքերի կառավարման գոնե հիմնական ծավալը)՝ առավել երկարաժամկետ կտրվածում հնարավոր կլինի քննարկել այդ մասնագիտությունը բազային դիտարկելու հարցը:

	5. Երևանի քաղաքապետարան
	01.08.2022թ.

	
	N 01/61648-22

	      Ձեր 03.06.2022 թվականի N01/13/5373-2022 գրությամբ ներկայացված՝ ««Բազմաբնակարան շենքի կառավարման մասին» Հայաստանի Հանրապետության օրենքում փոփոխություն և լրացում կատարելու մասին» օրենքի նախագծի (այսուհետ՝ նախագիծ) վերաբերյալ հայտնում եմ հետևյալը.


 Նախագծի «բազմաբնակարան շենքի ընդհանուր բաժնային սեփականության կառավարում» հասկացության սահմանումը հստակեցման կարիք ունի: 
	Ընդունվել է:
Նախագծի 1-ին հոդվածում կատարվել է հստակեցում:
	

	6. ՀՀ էկոնոմիկայի նախարարություն
	24.06.2022թ.

	
	N 01/9803-2022

	Ի պատասխան Ձեր սույն թվականի հունիսի 3-ի թիվ 01/13/5373-2022 գրության՝ ուսումնասիրելով «Բազմաբնակարան շենքի կառավարման մասին» Հայաստանի Հանրապետության օրենքում փոփոխություն և լրացում կատարելու մասին» ՀՀ օրենքի նախագիծը, հայտնում ենք, որ ՀՀ էկոնոմիկայի նախարարությունն իր իրավասությունների շրջանակներում առարկություններ և առաջարկություններ չունի։

Միաժամանակ, ներկայացնում ենք հետևյալ առաջարկությունները․
1. Նախագծի 2-րդ հոդվածի 9-րդ պարբերությունն առաջարկում ենք ոչ թե շարադրել նոր խմբագրությամբ, այլ կատարել փոփոխություն «իրագործումը» բառը փոխարինելով «իրագործմանն ուղղված մասնագիտական գործունեություն» բառերով՝ հաշվի առնելով, որ ծավալուն փոփոխություն նախատեսված չէ։ 

2.    Նախագծի 3-րդ հոդվածով նախատեսվում է, որ սույն օրենքն ուժի մեջ է մտնելու 2025 թվականի հուլիսի 1-ից, իսկ օրենքից բխող ենթաօրենսդրական նորմատիվ իրավական ակտերն ընդունվելու են մինչև 2023 թվականի դեկտեմբերի 1-ը, որի վերաբերյալ նախագծին կից ներկայացված հիմնավորման մեջ ոչ մի անդրադարձ չի կատարվել, օրինակ ինչ գործողություններ է նախատեսվում իրականացվել 2023-ից 2025 թվականների ընթացքում։ Հաշվի առնելով վերոգրյալն առաջարկում ենք հիմնավորումը լրամշակել կամ ժամկետներում կատարել փոփոխություն։

	Ընդունվել է ի գիտություն:
Ընդունվել է ի գիտություն:

Հաշվ առնելով, որ նախագծի և առաջարկվող տարբերակի միջև բովանդակային տարբերությունը բացակայում է, ինչպես նաև              ՀՀ արդարադատության նախարարության դրական եզրակացությունը՝ նախագծի 1-ին հոդվածը թղնվել է ամփոփոխ, դրանով առավել տեսանելի ընդգծելով նաև բազմաբնակարան շենքի ընդհանուր բաժնային սեփականության մասնագիտացված կառավարմանն անցում կատարելու նպատակը:
Ընդունվել է:

Օրենքն ուժի մեջ մտնելու համար նախատեսված ժամկետը պայմանավորված է այն հանգամանքով, որ ՀՀ կառավարության 2021 թվականի նոյեմբերի 18-ի N1902-Լ որոշման «ՀՀ քաղաքաշինության կոմիտե» բաժնի 14-րդ նպատակով սահմանված է, որ սույն նախագծի ընդունմանը՝ 2022-2024 թվականների ընթացքում, հաջորդելու են բազմաբնակարան շենքերի կառավարման գործառույթներ իրականացնող անձանց մասնագիտական որակավորման սահմանված պահանջների մշակում, դրանց հիման վրա դասընթացների մշակում և կազմակերպում:
Այս մասով նախագծի հիմնավորման մեջ կատարվել է համապատասխան լրացում:

	7. «Կառուցապատողների հայկական ասոցացիա» հասարակական կազմակերպություն
	09.06.2022թ. 

	
	NԵլ 09062022-1

	Ի պատասխան Ձեր՝ 03.06.2022թ. N01/13/5767-2022 գրության, հայտնում ենք.

««Բազմաբնակարան շենքի կառավարման մասին» ՀՀ օրենքում առաջարկվող փոփոխությունը և լրացումը ընդունելի են մեզ համար, առարկություններ չունենք :

Կարծում ենք, որ բազմաբնակարան շենքի կառավարումը՝ որպես մասնագիտացված գործունեություն, կլինի առաջընթաց բազմաբնակարան շենքերի կառավարման գործընթացում :
	Ընդունվել է ի գիտություն:

	8. Ճարտարապետության և շինարարության Հայաստանի ազգային համալսարան
	10.06.2022թ.

	
	NԵ/61-22

	Ի պատասխան 03.06.2022թ. թիվ 01/13/5767-2022 գրության` ներկայացնում եմ  Ճարտարապետության և շինարարության Հայաստանի ազգային համալսարանի կողմից ««Բազմաբնակարան շենքի կառավարման մասին» Հայաստանի Հանրապետության օրենքում փոփոխություն և լրացում կատարելու մասին» նախագծի վերաբերյալ առաջարկությունները:

«ԿԱՐԾԻՔ

ԲԱԶՄԱԲՆԱԿԱՐԱՆ ՇԵՆՔԻ ԿԱՌԱՎԱՐՄԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄ

ԿԱՏԱՐԵԼՈՒ ՄԱՍԻՆ» ՕՐԵՆՔԻ ՎԵՐԱԲԵՐՅԱԼ
Նշված օրենքում առաջարկվող փոփոխությունը ողջունելի է, հաշվի առնելով, որ բազմաբնակարան շենքերի կառավարումը որոշակի մասնագիտական գործունեություն է և պահանջում է համապատասխան գիտելիքներ և հմտություններ ունեցող մասնագետների ներգրավվածություն : Այդուհանդերձ, օրենքում առաջարկվող փոփոխության վերաբերյալ առկա են որոշ նկատառումներ, որոնք ներկայացնում եմ ստորև. 

««Բազմաբնակարան շենքի կառավարման մասին» օրենքում փոփոխություն և լրացում կատարելու մասին» ՀՀ օրենքի հոդված 1-ում առաջարկվող՝ «Բազմաբնակարան շենքի կառավարման մասին» 2002 թվականի մայիսի 7-ի ՀՕ-334 օրենքի (այսուհետ՝ Օրենք) 2-րդ հոդվածի 9-րդ պարբերությունը շարադրել հետևյալ խմբագրությամբ.» ձևակերպման մեջ «2-րդ հոդվածի 9-րդ պարբերությունը» հատվածը շփոթություն կարող է առաջացնել, քանի որ ըստ օրենքում շարադրված քերականական պարբերությունների, առաջարկվող վերախմբագրումը վերաբերում է 10-րդ պարբերությանը :

Առաջարկում եմ այդ ձևակերպումը փոփոխել հետևյալ կերպ. 
««Բազմաբնակարան շենքի կառավարման մասին» օրենքում փոփոխություն և լրացում կատարելու մասին» ՀՀ օրենքի հոդված 1-ում առաջարկվող՝ «Բազմաբնակարան շենքի կառավարման մասին» 2002 թվականի մայիսի 7-ի ՀՕ-334 օրենքի (այսուհետ՝ Օրենք) 2-րդ հոդվածում «բազմաբնակարան շենքի ընդհանուր բաժնային սեփականության կառավարում» եզրույթը շարադրել հետևյալ խմբագրությամբ.» :
2. Հոդված 2-ով առաջարկվող Հոդված 17.1-ի 2-րդ կետում նշված է, որ «Բազմաբնակարան շենքերի կառավարման գործառույթներ իրականացնող անձանց մասնագիտական որակավորմանը ներկայացվող պահանջները սահմանում է Հայաստանի Հանրապետության կառավարությունը»: Առաջարկվում է այս հոդվածը լրացնել համապատասխան դրույթներով, որոնք առավել մանրամասն կներկայացնեն այս գործընթացը (ներառյալ այդ գործընթացում ներգրավված համապատասխան մասնագետների կողմից կազմված աշխատանքային խմբի գործառույթները), որի արդյունքում մշակվում են բազմաբնակարան շենքերի կառավարման գործառույթներ իրականացնող անձանց մասնագիտական որակավորմանը ներկայացվող պահանջները: Այս առաջարկի հիմնավորումը կայանում է հետևյալում. Տվյալ ոլորտի կառավարումը բազմագործառույթ և բազմամասնագիտական գործունեություն է, որը ենթադրում է ինչպես տնտեսագիտական տարբեր ուղղվածությամբ մասնագետների, այնպես էլ մի շարք տեխնիկական մասնագետնեի ներգրավվածություն:

3. Վերոնշյալ օրենքում փոփոխություն կատարելու մասին առաջարկը առաջարկը պետք է զուգակցի համապատասխան մասնագիտական բարձրագույն ուսումնական հաստատություններին առաջադրվող հանձնարարականներով՝ համապատասխան մասնագիտական ուղղության մշակման և ներդրամն, իսկ դրա առկայության դեպքում՝ (ինչպիսին օրինակ Ճարտարապետության և շինարարության Հայաստանի ազգային համալսարանի կողմից առաջարկվող «Շինարարության և անշարժ գույքի կառավարում» կրթական ծրագիրն է) առաջխաղացման և զարգացման (օրինակ մագիստրոսական ծրագրի մշակման) վերաբերյալ միջոցառումների իրականացման նպատակով:
	Ընդունվել է ի գիտություն:
Թեև առաջարկն ընկալելի է, սակայն ձևակերպման համար հիմք է հանդիսացել Նորմատիվ իրավական ակտերի մասին օրենքի 33-րդ հոդվածի 1-ին մասը, որի համաձայն նորմատիվ իրավական ակտում փոփոխությունները կատարվում են նրա առանձին`

1) բառեր, թվեր կամ կետադրական նշաններ այլ բառերով, թվերով կամ կետադրական նշաններով փոխարինելու միջոցով.

2) բառեր, թվեր կամ նախադասություններ հանելու միջոցով.

3) բաժիններ, գլուխներ, հոդվածներ, մասեր, կետեր, ենթակետեր, պարբերություններ կամ նախադասություններ նոր խմբագրությամբ շարադրելու միջոցով:

Ընդունվել է:

Նախագծում ավելացվել է, որ մասնագիտական վերապատրաստման կարգը ևս սահմանում է ՀՀ կառավարությունը և նշված կարգով կամրագրվեն մնացած բոլոր ընթացակարգերը:

Ընդունվել է ի գիտություն:

Սույն նախագիծըն ընդունվելու դեպքում առաջարկները տեղ կգտնեն դրանից բխող ենթաօրենսդրական իրավական ակտերում:

	9. ՀՀ արդարադատության նախարարություն
	14.07.2022թ.

	
	N01/27.0.01/30842-2022

	««Բազմաբնակարան շենքի կառավարման մասին» օրենքում փոփոխություն և լրացում կատարելու մասին» օրենքի նախագծի վերաբերյալ առարկություններ չունենք:
	Ընդունվել է ի գիտություն:



	10. Հանրային քննարկում՝ e-draft.am կայքում
	

	
	

	Նախագիծը շահագրգիռ կողմերի քննարկմանն ուղարկելուն               զուգահեռ  տեղադրվել է իրավական ակտերի նախագծերի հրապարակման միասնական www.e-draft.am կայքում (հղումը՝ https://www.e-draft.am/projects/4200/about), սակայն կարծիքներ չեն ստացվել:
	


